
FERÐING

Edinburg 
meira enn 
slottið
Tá tú sum ferðandi vitjar í 
miðbýnum í Edinburg, fært 
tú skjótt eina hóming av 
hugnaliga umhvørvinum og 
kanst gera tær eina meting av, 
hvat tað er, sum tú vilt síggja

Edinburg er nógv 
meira enn kenda og 
vakra slottið, Edin­
burgh Castle og hugna­
liga gøtan, The Royal 
Mile.

Skotar eru kendir 
fyri at vera blíðir og 
vinarligir, og tað eru 
tey, sum koyra bussar­
nar eisini. 

Tú heilsar, tá tú 
kemur inn í bussin og 
takkar fyri túrin, tá 
túrur er liðugur.

Sjálvt um teinarnir í 
Edinburg sum heild 
ikki eru serliga langir, 
skalt tú kortini rokna 
við at brúka nakað av 
tíð, um tú ert til gongu. 

Tað eru brekkur og 
undanbrekkur - 
næstan líkamikið, hvar 
í býnum tú gongur, 
men kortini kennist 
býtúrurin ikki serliga 
strævin.

Og tó.
Tá tú ert til gongu í 

hugnaligu gøtunum, 
merkir tú tað á beinun­
um, samstundis sum tú 

møtir blíðum og vinar­
ligum fólkum.  

Fólk, sum hava 
vitjað í Edinburg, siga, 
at býurin og um­
hvørvið kring býin er 
ófatiliga vakurt – við 
støðum sum eitt nú 
Calton Hill, Arthur’s 
Seat, Edinburgh Castle 
og tí klassiska skotska 
arkitekturinum, sum 
sæst so víða um.

Tá tú ferðast í Edin­
burg, ert tú eisini nær 
við náttúru, og her er 
eisini Holyrood Park 
avgjørt eina vitjan 
verd.

Hóast býurin er 
minni enn Glasgow, 
hevur Edinburg fleiri 
ølstovur og tey, sum 
hava vitjað hesar, siga, 
at eisini á ølstovunum 
er maturin góður.

So, fyri tann, sum 
elskar skotsku ølstov­
urnar, ber saktans til 
eisini at fáa mettuna - 
og ikki bara ølirnar.

vilmund@sosialurin.fo

PARÍS ER EITT 
ÓGVULIGA 
SPENNANDI 
FERÐAMÁL
Í franska høvuðsstaðnum eru óendaligir møguleikar, og 
úr Charles de Gaulle-flogvøllinum er eisini ein ørgrynna 
av møguleikum at flúgva víðari út í heim

Hjá Atlantsflogi eru tey 
sera spent upp á nýggj­
asta ferðamálið hjá flog­
felagnum, sum er franski 
høvuðsstaðurin og stór­
býurin, París.

Atlantsflog byrjar 
nevniliga at flúgva til 
París hin 1. juli í ár, og 
lagt verður fyri við trim­
um ferðum um vikuna 
frá juli til september. Síð­
an verður flogið tvær 
ferðir um vikuna í tíðar­
skeiðnum frá oktober til 
jólar 2019.

Sera spennandi økið
Umframt, at París og 
økið rundanum París er 
sera spennandi og hevur 
nógv at bjóða, so er 
Charles de Gaulle (CDG) 
næst størsti flogvøllur í 
Evropa – við tvífalt so 
nógvum ferðandi sum 
flogvøllurin Kastrup í 
Keypmannahavn.

Úr Charles de Gaulle 
er eisini ein ørgrynna av 
møguleikum at flúgva 
víðari út í heimin. 

París svevur ongantíð
Býarinnar býur, sum 
París ofta verður róptur, 
er avgjørt verdur at vitja 
– og í øllum førum í 
minsta lagi eina ferð.

Nógv kelinøvn eru 
knýtt at París, og millum 
hesi eru eitt nú býur bý­
anna, mótahøvuðsstaður, 
gastronomisk háborg, 
kærleikans býur.

Tað er ikki uttan or­
søk, at býurin hevur 
nógv kelinøvn, tí franski 
høvuðsstaðurin svevur 
ongantíð, men hevur 
óteljandi tilboð, bæði til 
stór og smá, ung sum 
eldri.

Óendaligir møguleikar
Møguleikarnir í París eru 

snøgt sagt óendaligir. 
Tú kanst spáka tær 

ein túr eftir Champs-
Élysées, vitja stórslignu 
Versailles-borgina, og tú 
kanst eta á einari av 
teimum meira enn 1000 
Michelin-matstovunum í 
býnum.

Aðrir møguleikar úr 
rúgvuni er ein túrur í 
Disneyland við børnun­

um; tú kanst vitja litríka 
grannalagið á Mont­
matre, vitja Louvré-
savnið og síggja loyndar­
fulla smílið á Monu Lisu 
- og ikki at gloyma er eyð­
kenda býarmerkið Eiffel­
tornið nakað, tú avgjørt 
eigur at síggja á vitjanini 
í franska høvuðsstaðn­
um.

Eisini pakkaferð
Atlantsflog bjóðar eisini 
eina forvitnisliga pakka­
ferð til París í døgunum 
8.-11. november 2019, og á 
hesi ferðini kanst tú 
velja ímillum tvey hotell, 
Mondial Hotel og Hotel 
Belloy Saint Germain, 
sum er eitt vet dýrari.

Ferðin Vágar-París-
Vágar, íroknað ferða-og 
avgreiðslugjøld umframt 
gisting í dupultkamari 
við morgunmati, fæst 
fyri ávikavist 4.195 krón­
ur og 4.795 krónur fyri 
hvønn.

Hjá Atlantsflogi siga 
tey, at seinasta freist at 
bíleggja hesa pakkaferð 
til París er hin 8. august í 
2019.01.22.

- Bíleggingin er bind­
andi, og ferðin skal gjald­
ast við bílegging. Prísirn­
ir eru galdandi fyri hvønn, 
tá tvey vaksin deila 
dupultkamar. 

Meira kann lesast um 
hesa ferð og um aðrar 
møguleikar hjá Atlants­
flogi um heimasíðuna 
www.atlantic.fo

Charles de Gaulle er næst størsti 
flogvøllur í Evropa – við tvífalt so nógvum 
ferðandi sum flogvøllurin í Kastrup

Eyðkenda býarmerkið - Eiffeltornið - 
er nakað, tú avgjørt eigur at síggja á 
vitjanini í franska høvuðsstaðnum


